
ᐅᓗ ᒎᓗ ᐱᓕᕆᐊᖅ – ᐋᖅᕿᒋᐊᖅᓯᓂᖅ ᐃᒪᕐᒧᑦ ᓚᐃᓴᓐᓯ 2BM-ULU20230-ᒥᑦ

ᐱᔾᔪᑕᐅᔪᖅ ᐋᖅᕿᒋᐊᖅᓯᓂᕐᒧᑦ ᒥᒃᖠᒋᐊᖅᓯᖁᔨᑉᓗᑎᒃ ᒥᐊᓐᓂᖅᓯᓂᕐᒥᑦ ᒫᓐᓇ ᐱᔭᐅᓯᒪᔪᒥᒃ ᑲᓇᑕᒥᑦ

ᒐᕙᒪᑐᖃᒃᑯᑦ-ᓄᓇᖃᖅᖄᖅᑐᓕᕆᔨᒃᑯᓐᓂᑦ ᐊᒻᒪᓗ ᐅᑭᐅᖅᑕᖅᑐᒥᓕᕆᔨᒃᑯᓐᓄᑦ (CIRNAC) ᐊᒻᒪᓗ

ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐃᒪᕐᒥᒃ ᓚᐃᓴᓐᓯ 2BM-ULU20230-ᒧᑦ ᐅᓗ ᒎᓗ ᐱᓕᕆᐊᕐᒧᑦ

(ᐱᓕᕆᐊᖅ) ᐱᔭᐅᓯᒪᔪᖅ ᐳᓘ ᓯᑖᕐ ᒎᓗ ᑯᐊᐳᕇᓴᒃᑯᓐᓄᑦ (Blue Star Gold Corp.). (Blue Star).

ᐊᐅᓚᑦᑎᓂᕐᒧᑦ ᐋᖅᕿᒋᐊᖅᓯᓂᑐᐃᓐᓇᐅᔪᖅ ᐊᒻᒪᓗ ᐊᓯᐊᙳᖅᓯᓂᖅᑕᖃᔾᔮᖏᑦᑐᖅ ᓚᐃᓴᓐᓯᒦᑦᑐᓂᑦ

ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ ᐊᓯᐊᙳᖅᓯᓂᖅᑕᖃᙱᒻᒪᑦ ᐃᓂᐅᔪᒧᑦ ᐊᒻᒪᓗ

ᖃᓄᐃᖓᓂᕆᔭᖓᓄᑦ ᐱᓕᕆᐊᕐᒥᑦ ᓱᓕᕆᓂᐅᔪᓄᑦ.

ᐊᓯᐊᙳᖅᑕᐅᔪᖅ ᐊᑐᖅᑕᐅᔪᒧᑦ ᐅᒃᑯᐊᖅᐸᓪᓕᐊᓂᕐᒧᑦ ᐊᒻᒪᓗ ᐅᑎᖅᑎᑎᕆᓂᕐᒧᑦ ᐸᕐᓇᐅᑎ (ICRP) ᐊᒻᒪᓗ

ᐃᓚᒋᔭᐅᔪᑦ ᑎᑎᖅᖃᒧᑦ ᐃᓚᓕᐅᑎᓯᒪᔪᑦ ᐃᑲᔪᖅᑐᑦ ᒥᒃᖠᒋᐊᖅᓯᓂᕐᒧᑦ ᒥᐊᓂᖅᓯᓂᕐᒥᑦ ᑐᓂᔭᐅᓚᐅᖅᑐᖅ

ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ (NWB) ᑐᒡᓕᐊᓂᑦ ᑲᑕᒑᕆᕝᕕᒃ 4, 2025-ᒥᑦ.

ᑐᓂᔭᐅᖅᖄᖅᑎᓐᓇᒍ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᐅᑉᓗᒥᒨᓕᖅᑐᖅᓯᒪᔪᖅ ᐊᑐᖅᑕᐅᔪᒧᑦ ᐅᒃᑯᐊᖅᐸᓪᓕᐊᓂᕐᒧᑦ

ᐊᒻᒪᓗ ᐅᑎᖅᑎᑎᕆᓂᕐᒧᑦ ᐸᕐᓇᐅᑎ (ICRP), ᐳᓘ ᓯᑖᕐ (Blue Star) ᐅᖃᖃᑎᖄᓂᓚᐅᖅᑐᑦ ᕿᑎᕐᒥᐅᓂᑦ

ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ᕿᒥᕐᕈᓂᐊᕐᓗᑎᒃ ᐊᓯᐅᙳᖅᑐᓂᑦ ᐊᒻᒪᓗ ᐅᑉᓗᒥᒨᓕᖅᑐᖅᓯᒪᔪᓂᒃ

ᓇᓚᐅᑦᑖᖅᑕᐅᔪᓂᑦ, ᐊᒻᒪᓗ ᒫᓐᓇ ᓄᓇᕗᒻᒥᑦ ᐃᒪᓕᕆᔨᒃᑯᑦ ᐃᓚᐅᑎᑦᑎᔭᕆᐊᖃᑐᐃᓐᓇᓕᖅᑐᑦ CIRNAC-

ᑯᓐᓂᑦ, ᑖᑉᑯᐊ ᐃᓚᐅᖃᑕᐅᓯᒪᓚᐅᖅᑐᑦ ᐋᖅᕿᒋᐊᖅᓯᓃᑦ ᒥᒃᓵᓄᑦ.

ᑭᖑᓂᐊᒍᑦ ᓄᓇᕗᒻᒥᑦ ᐃᒪᓕᕆᔨᒃᑯᑦ ᕿᒥᕐᕈᓚᐅᖅᑎᓪᓗᒋᑦ, ᐳᓘ ᓯᑖᕐ (Blue Star) ᑐᓂᓯᓂᐊᖅᑕᖓᑦ

ᑐᒃᓯᕋᐅᑎᐅᔪᖅ ᐊᐅᓚᑦᑎᓂᕐᒧᑦ ᐋᖅᕿᒋᐊᖅᓯᓯᒪᔪᖅ ᐊᒻᒪᓗ ᑲᑎᒪᔨᓂᑦ ᐃᓱᒪᓕᐅᕆᖁᔨᑉᓗᑎᒃ ᒥᐊᓂᖅᓯᓂᕐᒥᑦ

ᕿᒥᕐᕈᓂᐊᕐᓗᑎᒃ ᐊᓯᐊᙳᖅᓯᓂᖃᙱᓪᓗᓂ ᓚᐃᓴᓐᓯᒧᑦ.


